ՀԻՄՆԱՎՈՐՈՒՄ
«Հայաստանի Հանրապետության կառավարության 2024 թվականի հունիսի 20-ի N 917-Ա որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին
ՀՀ կառավարության  2024 թվականի հունիսի 20-ի  թիվ 917-Ա որոշման (այսուհետ՝ Որոշում) 3-րդ կետով սահմանվել է, որ Հայաստանի Հանրապետության քաղաքաշինության կոմիտեի նախագահը որոշման 1-ին կետում նշված հողամասի վրա կառուցվող դպրոցի կառուցման աշխատանքների ավարտից հետո երկամսյա ժամկետում համապատասխան փաստաթղթերի (դպրոցի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն) փաթեթը պետք է ներկայացնի ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե)։
Քաղաքաշինության կոմիտեի նախագահը գրությամբ Կոմիտեին տեղեկացրել է, որ Հայաստանի Հանրապետության կառավարության 2023 թվականի նոյեմբերի 30-ի N 2093-Ն որոշման համաձայն՝ «Զառի Ժ. Սարգսյանի անվան միջնակարգ դպրոց» պետական ոչ առևտրային կազմակերպության կառուցման աշխատանքների պատվիրատու է հանդիսանում Հայաստանի տարածքային զարգացման հիմնադրամը և խնդրել է  ՀՀ կառավարության 2024 թվականի հունիսի 20-ի N 917-Ա որոշման մեջ կատարել համապատասխան փոփոխություն։
Հաշվի առնելով վերոգրյալը կոմիտեն մշակել է «Հայաստանի Հանրապետության կառավարության 2024 թվականի հունիսի 20-ի N 917-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը։
Նախագծի ընդունման կապակցությամբ պետական բյուջեում ծախսերի ավելացում կամ պակասեցում չի նախատեսվում:
Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։



